
           P.nr. 708/2016 

GJYKATA THEMELORE NË GJILAN, -Departamenti i Përgjithshëm- përmes gjyqtarit 

Behar Ymeri, me sekretaren juridike Igballe Azemi në lëndën penale kundër të akuzuarit B.D , 

nga Gjilani, me mbrojtësin e tij me autorizim …, për shkak të veprës penale Keqpërdorimi i 

autorizimeve ekonomike nga neni 290 paragrafi 2 lidhur me paragrafin 1 të KPRK-s. sipas 

aktakuzës së Prokurorisë  Themelore në Gjilan- Departamenti i Përgjithshëm 

PP.II.nr.834/2016, të datës 07.06.2016, të cilin e përfaqëson prokurorja Rozelida Hasani, pas 

mbajtjes së shqyrtimit, mbi pranimin e marrëveshjes së fajësisë dhe të sanksionit penal, në 

prezencën e prokurorit, Përfaqësuesit të dëmtuarës,  të akuzuarit dhe mbrojtësit të tij, më datën  

13.09.2016, mori dhe në prezence të palëve shpalli këtë,  

         A K T G J Y K I M  

 

I pandehuri B. D. nga i ati H, e ëma M, e lindur Sh, e lindur më dt.... në, , ka të kryer shkollën e 

mesme,  i  martuar - baba i tre fëmijëve, i gjendjes së mesme ekonomike, shqiptar, shtetas i R. 

Kosovës, i pa dënuar dhe nuk udhëhiqet procedurë  për vepër tjetër  penale. 

 

               Është   fajtor  

     

Sepse në periudhën kohore 2011, 2012, 2013 dhe 2014, i pandehuri në cilësinë e drejtorit të 

subjektit afarist...., si shoqëri me përgjegjësi  të kufizuar, me qëllim të përfitimit të 

kundërligjshëm pasuror për vete apo në dobi të subjektit afarist të cilin e udhëheq, duke 

zhvilluar veprimtarinë e ndërtimeve të larta, me dashje ka  keqpërdorë autorizimet në ekonomi 

duke iu është shmangur pagimit të detyrimeve tatimore, në atë mënyrë që gjatë kontrollimit të 

bërë nga ana e inspektorëve tatimor, është  konstatuar se në periudhën kohore 2011, 2012, 2013 

dhe 2014  i pandehuri në cilësinë e personit përgjegjës, nuk ka deklaruar në ATK qarkullim 

real që ka pasur në kuadër të aktivitetit të vet ekonomik, nuk ka mbajtur libra dhe regjistra 

lidhur me afarizmin e saj dhe nuk ka paguar tatim, ashtu që i njëjti iu është shmangur pagesës 

së kontributeve dhe tatimeve bazë, në shumë prej 187,481,60 € dhe në këtë mënyrë i njëjti me 

dashje dhe me qëllim të përfitimit të kundërligjshëm pasuror për vete dhe organizatën e biznesit 

që e ka udhëheq, duke keqpërdorë autorizimet në ekonomi iu është shmangur pagesës së 

detyrimeve tatimore, ku me veprimet e tilla të kundërligjshme ka dëmtuar buxhetin e R. 

Kosovës për shumën e sipërshënuar. 

 

me çka ka kryer vepren penale keqpërdorimi i autorizimeve ekonomike nga neni 290 paragrafi 

2 lidhur me paragrafin 1 të KPRK-s.    

Prandaj gjykata duke iu referuar marveshjes së arritur me shkrim mbi pranimin e fajësisë të 

akuzuarit B. D , në bazë të neneve 4, 41, 50, 51,73 dhe 75 të KPRK-s dhe  nenit 233 dhe 365 të 

KPPRK-s. 

              E    GJ Y K O N    

 

I. Të akuzuarin B.D, me denim me burg në kohëzgjatje prej 12 (dymbëdhjet) muaj, i cili dënim 

nuk do të ekzekutohet, nëse i akuzuari në periudhën verifikuese prej 2 (dy) vite, duke filluar 

nga dita e plotfuqishmërisë së këtij aktgjykimi, nuk kryen vepër tjetër penale. 

II. Obligohet i pandehuri B. D. që në llogari të Buxhetit të Republikës së Kosovës të bëjë 

shlyerjen-pagesën e detyrimeve tatimore në shumë prej 187.481.60 euro, të cilën shumë do ta 

paguaj në 24 këste të barabarta mujore, këstin e parë do ta paguaj në afat prej 15 dite nga dita 

kur aktgjykimi të bëhet i formës së prerë, ndërsa këstet tjera sipas rradhës do ti paguaj në fillim 

të çdo muaji deri në përfundimin e tërsishëm të detyrimit tatimor. 

III. E dëmtuara ATK në Prishtinë për realizimin e detyrimeve tatimore që rrjedhin nga baza 

tjetër apo detyrimeve për ndëshkime dhe interes, udhëzohet në kontest civil. 

IV. Obligohet i akuzuari që të paguaj shpenzimet e procedurës penale  sipas llgoarisë 

përfundimtare të kësaj gjykate dhe paushallin gjyqësor në shumën prej 30 Euro. 



 2 

                                                                     

A r s y e t i m 

 

Prokuroria Themelore në Gjilan-Departamenti i Përgjithshëm ka ngritur aktakuzë 

PP.II.nr.834/2016, të dates 07.06.2015, kundër të akuzuarit B.D., nga Gjilani, për shkak të 

veprës penale Keqpërdorimi i autorizimeve ekonomike nga neni 290 paragrafi 2 lidhur me 

paragrafin 1 të KPRK-s, dhe ka propozuar që pas mbajtjes së séances gjyqësore dhe shtjellimit 

të provave i akuzuari të shpallet fajtor dhe të denohet me denim meritor sipas ligjit.    

Prokurorja e shtetit Rozelida Hasani deklaron: Pas negocimit për marrëveshjen mbi 

pranimin e fajësisë, më dt 09.06.2016, kemi arritur marrëveshje, mbi pranimin e fajësisë 

me të pandehurin Bekim  Demiri, ku i njëjti është pajtuar që të pranoj fajësinë për të gjitha 

pikat e aktakuzës, e atë gjithnjë në pjesëmarrje dhe konsultim me mbrojtësin e tij. Prandaj, 

bazuar në këtë kërkojmë nga gjykata që konform nenit 233 par.21 të KP që këtë marveshje 

dhe dënimin ta aprovojë. 

Përfaqësuesi i të dëmtuarës ATK  A. K. deklaroi:  pajtohem me marveshjen dhe dënimin e 

arritur në mes të pandehurit dhe prokurorisë. 

Mbrojtësi i të  pandehurit, sipas autorizimit, av...., deklaron:i mbështesë në tërësi thëniet e 

prokurores së shtetit sa i përket marveshjes së arritur për pranimin e fajësisë  dhe dënimit  i 

propozojmë gjykatës që këtë marveshje dhe dënimin ta aprovoi në tërësi. 

I  pandehuri B.D. deklaron: e mbështes në tërësi deklaratën e mbrojtësit të tim, dhe 

deklaron se nuk ka tjetër se qka të shtoj. 
Marveshja për pranimin e fajësisë përmbante të gjitha faktet duke bërë propozim për 

marveshjen e pranimit të fajësisë duke e njoftuar të akuzuarin me të drejtat dhe pasojat e 

pranimit të fajësisë duke dhënë deklaratë me shkrim, e ka kuptuar natyrën dhe pasojat e 

pranimit të fajësisë, të bërë në mënyrë vullnetare. 

Gjykata ka gjetur se i akuzuara ka bërë marveshje për pranimin e fajësisë dhe sanksionit penal 

mbështetur në nenin 233 të KPPRK, dhe e njejta marveshje ishte në përputhje me kushtet e 

parapara me pikën 12 të këtij neni.  

Gjykata është vërtetuar se i akuzuari e ka kryer veprën penale e cila i vëhet në barrë dhe ka 

konstatuar se nuk ekziston asnjë përjashtim si në nenin 248 të KPPRK. 

Në seancën për pranimin e fajësisë përfaqësuesi i akuzës, i akuzuari dhe mbrojtësi i tij janë 

marr vesh edhe lidhur me sanksionin penal, ashtu që të i shqiptohet denim me burg në 

kohëzgjatje prej 12 /dymbdhdhjetë/ muaj, denim i cili nuk do të ekzekutohet nëqoftëse i 

pandehuri në afatin verifikues prej dy vite nga dita kur aktgjykimi bëhet i plotëfuqishëm nuk 

kryen vepër tjetër penale, në të kundërtën denimi i shqiptuar ka për tu revokuar. 

Bazuar në nenin 453 të KPPRK-s Gjykata e obligoi të akuzuarin që ti paguaj shpenzimet e 

procedurës. kurse vendimi mbi kërkesën pasurore juridike, është marrë duke u bazuar në nenit 

463 paragrafi 2 të KPP-s. 

Përfaqësuesi i akuzës, i akuzuari dhe mbrojtësi me autorizim av….. kanë hequr dorë nga e 

drejta në ankesë.Nga të cekurat më lartë u vendos si në dispozitiv të këtij ktgjykimi.  

 

 

GJYKATA THEMELORE NË GJILAN 

Departamenti i Përgjithshëm 

P.nr. 708/2016 të datës 13.09.2016 

 

Sek. Juridike,                                                                                     Gjykatësi i vetëm gjykues, 

 Igballe Azemi d.v                                 Behar Ymeri d.v 

 

KËSHILLA JURIDIKE: Ky Aktgjykim është i plotëfuqishëm ditën e shpalljes së aktgjykimit 

në pajtim me nenin 233 par.12 pika 1, dhe pika 3. të KPPRK-ës.    


